
ᓅᕕᒻᐱᕆ2020-ᒥᑦ - ᕕᕗᐊᔨ 2021-ᒧᑦ 
 
 
ᐱᓇᓱᒐᖓ ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓄᑦ ᐱᓇᓱᕝᕕᐅᑉ ᐅᓄᕐᓰᒋᐊᕐᐸᒋᐊᖃᕐᓂᖅ ᐃᑉᐱᒍᓱᑦᓯᐊᓂᕐᓂᒃ 
ᐱᒻᒪᕆᐅᓂᖓᓂᒃ ᐅᐃᒪᓇᕐᑐᖃᓕᕐᐸᑦ ᐅᐸᓗᙰᕐᓯᒣᓐᓇᕆᐊᖃᕐᓂᐅᑉ ᓄᓇᓕᓐᓂ ᐊᒻᒪᓗ ᓴᐳᑦᔨᖏᓐᓇᓗᒋᑦ 
ᑕᒪᒃᑯᓄᖓᐅᓕᖓᔪᑦ ᐱᓇᓱᐊᕐᑌᑦ. ᐱᓗᐊᕐᑐᒥᒃ, ᐱᓇᓱᕝᕕᒃ ᐱᓇᓱᐊᖃᑎᖃᑦᓯᐊᐸᒋᐊᓕᒃ 14-ᓂᒃ ᑕᕐᕋᒥ 
ᓄᓇᓖᑦ ᑲᕙᒫᐱᖏᓐᓂᒃ ᓲᖑᓯᑎᒋᐊᕐᓗᒋᑦ ᐸᕐᓀᓂᓃᑦ, ᐱᓇᓱᑦᑏᑦ ᐊᒻᒪᓗ ᓄᐃᑕᒋᐊᓖᑦ ᐱᓇᓱᐊᕈᑏᑦ 
ᐃᓕᖓᔪᑦ ᖃᒥᑎᕆᓂᕐᓄᑦ ᐱᓇᓱᕝᕕᓂ ᐊᒻᒪᓗ ᐊᓯᐅᒪᔪᕐᓯᐅᓃᑦ ᐃᓅᓕᑦᓯᒋᐊᕐᓃᓗ 
ᐃᖏᕐᕋᑎᑕᐅᓂᖏᑦ. 

ᐱᓇᓱᑦᑏᑦ 

ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓄᑦ ᐱᓇᓱᕝᕕᒃ ᑕᑲᒃᑯᓂᖓ ᐱᓇᓱᐊᕋᑦᓴᖃᓕᕐᑐᖅ ᐃᓄᑦᑕᓯᒋᐊᓕᓐᓂᒃ; 

 - ᖃᒥᑎᕆᓂᕐᒥᒃ ᐃᓕᓐᓂᐊᑎᑦᓯᓂᕐᓂᒃ ᑲᔪᓯᑎᑦᓯᔨ 

 - ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓂᒃ ᑲᔪᓯᑎᑦᓯᔨ 

 - ᐃᓄᐃᑦ ᐊᑦᑕᓀᑦᑐᒦᓐᓂᖏᓐᓄᑦ ᐊᒻᒪᓗ ᐃᑯᐊᓪᓚᑎᑦᓯᑌᓕᓂᕐᓂ ᐱᓪᓗᑯᒋᐊᓕᑦᑎ 

 - ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓂ ᐱᓪᓗᑯᒋᐊᓕᑦᑎ (ᒪᕐᕉᒃ) 

ᓄᓇᕕᒻᒥ ᐃᑯᐊᓪᓚᑎᑦᓯᑌᓕᓂᕐᓄᑦ ᐸᕐᓀᓯᒪᐅᑎᒃ (NFSCP) 

ᐋᕐᕿᒋᐊᕐᑕᐅᓯᒪᔪᑦ ᓄᓇᕕᒻᒥ ᐃᑯᐊᓪᓚᑎᑦᓯᑌᓕᓂᕐᓄᑦ ᐸᕐᓀᓯᒪᐅᑎᒃ ᐊᖏᕐᑕᐅᓯᒪᓂᖃᓕᕐᑐᖅ ᐊᑯᓂ,  

ᐊᖏᖃᑎᒌᒍᑕᐅᓯᒪᓕᕐᑐᑦ ᐃᓱᕐᕆᐅᑎᓄᑦ ᐱᓇᓱᒉᑦ ᐊᒻᒪᓗ ᓴᑑᑏᑦ ᐱᖁᑎᒻᒪᕇᑦ ᐱᔭᐅᓯᒪᓕᕐᓱᑎᒃ 
ᐃᓕᒪᓚᖓᑦᓱᑎᒃ ᑕᓪᓕᒪᓂ (5) ᐊᕐᕌᒍᓂ; ᑖᒃᑯᐊ ᐊᖏᕐᑕᐅᓚᐅᕐᓱᑎᒃ ᐳᕐᑐᓂᕐᓴᓄᑦ ᑲᑎᒪᔨᓄᑦ ᕕᕗᐊᔨ 
3, 2021-ᒥ ᐊᒻᒪᓗ ᑐᓂᔭᐅᑦᓱᑎᒃ ᐳᔮᕓᓐᓯᒥ ᐊᖓᔪᕐᖄᓄᑦ ᑲᔪᓯᒍᓐᓇᐅᑎᑖᕐᑕᐅᓚᖓᑦᓱᑎᒃ. 
ᑭᖑᓪᓕᐹᑦ ᐊᖏᕐᑕᐅᐸᑕ, ᐱᒍᓐᓇᓯᓚᖓᔪᒍᑦ ᐊᒥᓱᐃᓂᒃ ᓄᑕᐅᓪᓕᑎᕆᓂᕐᓄᑦ ᐱᓇᓱᒐᕐᓂᒃ ᑕᕝᕙᓂ 
ᐊᕐᕌᒍᒥ ᐊᒻᒪᓗ ᓱᕐᖁᐃᓯᐊᕐᓗᒋᑦ ᐸᕐᓀᑕᐅᒋᐊᖃᕐᓂᖏᑦ ᐃᓘᓐᓇᖏᑦᑕ ᐊᓯᖏᑦᑕ ᐊᕐᕌᒍᐃᑦ 5 
ᑐᖓᓕᐅᓚᖓᔪᑦ ᐃᓗᐊᓂ ᐅᕝᕙᓘᓐᓃᑦ 2021-ᒥ ᑎᑭᓪᓗᒍ 2025. 

ᐱᓂᕐᓗᑎᑦᓯᑌᓕᓂᖅ 

ᐱᓇᓱᐊᖃᑎᒋᑦᓱᒍ ᑫᐋᔩᑉ ᑐᓴᐅᒪᐅᑎᓕᕆᕕᖓ, ᓄᓇᓕᓕᒫᓂ ᐃᑯᐊᓪᓚᑎᑦᓯᑌᓕᒍᑎᑦᓴᓂᒃ 
ᐃᑉᐱᒍᓱᓕᕐᑎᓯᒋᐊᕐᓂᖅ ᐱᔭᐅᓚᐅᔫᖅ ᓂᐱᓕᐅᕇᕐᓯᒪᔪᑦ ᐊᒥᓱᐃᑦ ᐅᖃᐅᓰᑦ ᐊᑐᕐᓱᒋᑦ ᑐᓵᑎᑦᓯᐅᑏᑦ 
ᓂᑦᔮᑎᑕᐅᖃᑦᑕᓚᐅᔫᑦ ᐃᓘᓐᓀᓂ ᑐᓴᐅᑎᓕᒫᓂ ᖁᕕᐊᓱᕝᕕᐅᓂᓕᒫᖓᓂ, ᐊᒻᒪᓗ 
ᐃᑯᐊᓪᓚᑎᑦᓯᑌᓕᓂᕐᓄᑦ ᑐᓵᒐᑦᓭᑦ ᑕᑯᒐᑦᓭᑦ ᓄᐃᑕᑎᑕᐅᖃᑦᑕᓚᐅᔫᑦ ᓂᑦᔮᑎᑕᐅᑦᓱᑎᓘᓐᓃᑦ ᐃᓄᓐᓂᒃ 
ᑐᓴᕐᑎᓯᒍᑏᑦ ᖃᕆᑕᐅᔭᑎᒍᑦ. 

ᐅᐃᒪᓇᕐᑐᖃᓕᕐᐸᑦ ᐅᐸᓗᙰᔭᕐᓂᓂᒃ ᐸᕐᓀᓂᓂᖅ 

ᑫᐋᔩᑉ ᐃᓄᓐᓂᒃ ᐊᑦᑕᓀᑦᑐᒦᑦᑎᓯᓂᕐᓄᑦ ᐱᓇᓱᕝᕕᖓ ᐱᒋᐊᕐᑎᓯᓯᒪᔪᖅ ᓄᓇᓕᓕᒫᓂ 
ᐅᐃᒪᓇᕐᑐᖃᓕᕐᐸᑦ ᐃᖏᕐᕋᓂᓕᕆᕕᑦᓴᒥᒃ (REOC) ᒫᑦᓯ 16, 2020-ᒥ, ᐊᒻᒪᓗ ᑲᔪᓯᑎᑦᓯᓯᒪᑦᓱᓂ 
ᓯᕗᓕᕐᑎᐅᓂᕐᓂᒃ ᐊᒻᒪᓗ ᑕᓯᐅᕐᓯᓯᒪᔨᐅᓂᕐᓂᒃ ᓄᓇᓖᑦ ᑲᕙᒫᐱᖏᓐᓂᒃ ᐳᕙᓕᕆᓐᓈᓗᒃ-19 
ᐃᕐᐸᓯᒪᑎᓪᓗᒍ, ᐱᓗᐊᕐᑐᒥᒃ ᑲᑎᒪᖃᑕᐅᓕᐅᒥᔮᕐᐸᓱᓂ ᓄᓇᓕᓕᒫᓂ ᓯᕗᓕᕐᑎᓂᒃ ᐊᒻᒪᓗ 
ᑲᔪᓯᑎᑕᐅᓂᖏᓐᓄᑦ ᓄᓇᓕᓐᓂ ᐅᐃᒪᓇᕐᑐᖃᓕᕐᐸᑦ ᑲᒪᒋᐊᕐᑎᓴᓂᒃ ᐱᓇᓱᐊᖃᑎᒌᓂᒃ (LERT). 

ᓄᐃᑦᓯᓚᐅᔪᒻᒥᔪᒍᑦ ᓄᓇᓕᓕᒫᓂ ᐃᖏᕐᕋᑎᑦᓯᓂᕐᒧᑦ ᑲᑎᒪᔨᓂᒃ (ROC) ᑲᑎᒪᕙᓕᕐᑐᓂᒃ 
ᐁᑉᐱᕆᐊᑕᒫᑦ ᐊᒻᒪᓗ ᕿᒥᕐᕈᓱᑎᒃ ᓄᓇᓕᓕᒫᑦ ᖃᓄᐃᓕᖓᐅᑕᐅᓕᕐᒪᖔᑦ ᖃᓂᒪᓐᓇᐅᑉ ᓯᐊᒻᒪᓯᒪᓂᖓ.  

N-REPAC ᑲᑎᒪᑦᓯᐸᑦᑐᑦ ᓄᓇᕕᒻᒥ ᐃᓗᓯᓕᕆᔨᒃᑯᓂᒃ ᐊᒻᒪᓗ ᐊᓯᖏᓐᓂᒃ ᓄᓇᓕᓕᒫᓂ 
ᐱᓇᓱᐊᖃᑕᐅᓲᓂᒃ ᑲᒪᔭᐅᒋᐊᖃᕐᓂᖏᓐᓄᑦ ᐱᒐᓱᐊᒻᒪᕆᓐᓇᑐᑦ ᓄᓇᓕᓕᒫᓂ ᖃᓂᒪᓐᓇᒧᑦ 
ᑌᒣᑎᑕᐅᑦᓱᑎᒃ.  

ᐸᕐᓀᓂᓂᖅ ᐊᒻᒪᓗ ᐱᕙᓪᓕᐊᑎᑦᓯᓂᖅ ᓄᓇᕕᒻᒥ ᐅᐃᒪᓇᕐᑐᖃᓕᕐᐸᑦ ᐅᐸᓗᙰᕐᓯᒪᓂᕐᓄᑦ ᐸᕐᓀᒍᑎᒥᒃ 
(NEPP) ᑲᔪᓯᔪᖅ ᐊᒻᒪᓗ ᑖᒃᑯᓄᖓ ᑐᓴᕐᑎᓯᓂᖃᓛᕐᓱᓂ ᓄᓇᓕᓕᒫᑦ ᑲᑎᒪᔨᖏᑦᑕ 
ᑲᑎᒪᓂᕆᓛᕐᑕᖓᓂ.  

ᑲᔪᓯᑎᑕᐅᓂᖃᕐᒥᔪᖅ ᐱᕙᓪᓕᐊᑎᑦᓯᓂᖅ ᓄᓇᓕᓐᓂ ᐅᐃᒪᓇᕐᑐᖃᓕᕐᐸᑦ ᐸᕐᓀᒍᑎᓕᐅᕐᓃᑦ, ᐱᓗᐊᕐᑐᒥᒃ 
ᐳᑯᑦᑕᐅᓂᖏᓐᓄᑦ ᐊᒻᒪᓗ ᓄᑕᐅᓪᓕᑎᕐᑕᐅᓂᖏᓐᓄᑦ ᓄᓇᓕᓐᓂ ᐊᒻᒪᓗ ᓄᓇᓕᓕᒫᓂ ᐊᑐᕋᑦᓴᖏᑦ 
ᐃᓘᓐᓇᖏᑦᑕ ᓄᓇᓖᑦ ᐊᒻᒪᓗ ᐋᕐᕿᓯᒪᑎᑦᓯᐅᑎᑦᓴᓂᒃ ᐱᓇᓱᐊᖃᑎᒋᓲᖏᑦᑕ. ᐊᕐᕌᒍᓕᒫᒥ 
ᑲᔪᓯᑎᑕᐅᖃᑦᑕᓚᖓᔪᑦ ᓄᓇᓕᓐᓃᑐᓂᒃ ᖃᐅᔨᒋᐊᕐᓃᑦ.  

ᖃᒥᑎᕆᔩᑦ ᐃᓕᓐᓂᐊᑎᑕᐅᓂᖏᑦ 

ᐊᐅᓚᒋᐊᖃᖕᖏᓃᑦ ᑌᒣᓚᕿᑎᑦᓯᑎᓪᓗᒋᑦ ᐊᒻᒪᓗ ᐁᑦᑐᑐᐃᑦᑌᓕᓂᕐᓄᑦ ᒪᓕᒉᑦ ᐳᕙᓕᕆᓐᓈᓗᒃ-19-ᒧᑦ 
ᑌᒣᑕᐅᑦᓱᑎᒃ ᓄᓇᓕᓕᒫᓂ ᖃᒥᑎᕆᔩᑦ ᐃᓕᓐᓂᐊᑎᑕᐅᓂᖏᑦ ᐊᒻᒪᓗ ᑲᔪᖏᕐᑐᑕᐅᓂᖏᑦ 
ᐋᕐᕿᒋᐊᕐᑕᐅᓯᒪᓕᕐᑐᑦ ᒪᓕᑦᓱᒍ ᑕᒪᓐᓇ ᓄᑖᖅ ᐱᐅᓯᐅᕙᓕᕐᑐᖅ ᐊᒻᒪᓗ ᑌᒣᒻᒪᑦ ᓄᓇᓕᓐᓂ 
ᐊᑦᑕᓀᑦᑐᒦᑦᑎᓯᓂᕐᓄᑦ ᐱᓇᓱᑦᑏᑦ ᐊᒻᒪᓗ ᓄᓇᓕᓕᒫᓂ ᓇᓗᓀᕐᑕᐅᓯᒪᔪᑦ ᖃᒥᑎᕆᓂᕐᓂᒃ 
ᐃᓕᓐᓂᐊᑎᑦᓯᔩᑦ ᑕᕝᕙᓂ ᐅᑭᐊᒥ ᐊᒻᒪᓗ ᐅᑭᐅᒥ ᐊᕐᕕᑕᖔᖃᑦᑕᑐᑦ ᐃᓘᓐᓀᓄᑦ ᓄᓇᓕᓐᓄᑦ, 
ᐃᓘᓐᓇᑎᒃ ᖃᒥᑎᕆᔩᑦ ᑰᑦᔪᐊᓕᐊᖕᖏᖔᕐᑎᓗᒋᑦ.  

ᐃᓕᓐᓂᐊᑎᑦᓯᓃᑦ ᑲᔪᓯᑎᑕᐅᓯᒪᔪᑦ ᑲᖏᕐᓱᒥ ᓅᕕᒻᐱᕆ 3-ᒥᑦ 5-ᒧᑦ, ᐳᕕᕐᑐᓂᑐᒥ ᓅᕕᒻᐱᕆ 23-ᒥᑦ 
27-ᒧᑦ, ᐅᒥᐅᔭᒥ ᓅᕕᒻᐱᕆ 24-ᒥᑦ 28-ᒧᑦ, ᐃᓄᑦᔪᐊᒥ ᑎᓯᒻᐱᕆ 1-ᒥᑦ 3-ᒧᑦ, ᑰᑦᔪᐊᒥ ᓅᕕᒻᐱᕆ 
24-ᒥ ᐊᒻᒪᓗ ᑎᓯᒻᐱᕆ 8-ᒥ ᐊᒻᒪᓗ 15-ᒥ.  

ᑖᒃᑯᐊ ᐃᓕᓐᓂᐊᑎᑦᓯᔩᑦ ᑲᔪᓯᑎᑦᓯᖃᑦᑕᓚᖓᔪᑦ ᐃᓕᓐᓂᐊᑎᑦᓯᓂᕐᓂᒃ ᖃᕆᑕᐅᔭᒃᑯᑦ ᐅᑭᐅᒍᓂᖓᓂ. 
ᑌᒣᓕᖓᔪᑦ ᒥᑭᓪᓕᑎᕆᓯᒪᒐᓱᐊᕐᑎᒃ ᖃᓂᒪᓐᓇᐅᑉ ᓯᐊᒻᒪᐸᓪᓕᐊᓂᖓᓂᒃ ᐊᒻᒪᓗ ᒪᓂᔨᓯᒪᖏᓐᓇᓗᑎᒃ 
ᑐᕃᓐᓇᕕᖃᕐᓗᑎᒃ ᑫᓪᓗᑐᐃᓂᕐᓂᒃ ᐊᒻᒪᓗ ᓯᓚᑦᑐᓭᓂᕐᓂᒃ ᓄᓇᒥᓃᑦᑎᓗᒋᑦ ᓄᓇᓕᓕᒫᓂ ᖃᒥᑎᕆᔩᑦ.  

ᐊᓯᖏᑦ ᐱᓇᓱᐊᕐᑕᐅᔪᑦ 

ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓄᑦ ᐱᓇᓱᑦᑏᑦ ᑲᔪᓯᑎᑦᓯᔪᑦ ᓴᐳᑦᔨᓯᒪᓂᕐᒥᓂᒃ ᓄᓇᓕᓕᒫᓂ, 
ᐱᓗᐊᕐᑐᒥᒃ ᑲᑎᒪᑦᓯᓯᒪᓕᕐᑐᑦ ᖃᐅᔨᒋᐊᕐᕕᒋᑦᓱᒋᑦ ᐅᑯᐊ ᐅᒥᐅᔭᖅ ᓅᕕᒻᐱᕆ 24-28, ᐊᑯᓕᕕᒃ 
ᓅᕕᒻᐱᕆ 30 - ᑎᓯᒻᐱᕆ 05, ᐃᕗᔨᕕᒃ ᑎᓯᒻᐱᕆ 03-05 ᐊᒻᒪᓗ ᖁᐊᖅᑕᖅ ᔭᓄᐊᔨ 25-29. 
ᑖᒃᑯᐊ ᖃᐅᔨᒋᐊᕐᓂᖏᑦ ᑲᔪᓯᖃᑦᑕᓚᖓᔪᑦ ᐅᑭᐅᓕᒫᖅ ᒋᐊᖃᕐᐸᑕ ᐊᒻᒪᓗ ᐱᓇᓱᑦᑏᑦ ᐱᕕᑦᓴᖃᕐᐸᑕ. 

ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓄᑦ ᐱᓇᓱᕝᕕᒃ 

ᑯᔦᒃ ᓕᖕᑲ, ᑲᒪᔨᒻᒪᕆ, ᑰᑦᔪᐊᖅ 
ᐅᖄᒍᑎᖓ 819-964-2961, ext. 2312, ᖃᕆᑕᐅᔭᖓ: clingard@krg.ca 

ᑖᓂᐊᓪ ᓛᒻᐳᑦ, ᐃᓄᓐᓂᒃ ᐊᑦᑕᓀᑦᑐᒦᑦᑎᓯᓂᕐᓄᑦ ᐊᒻᒪᓗ ᐃᑯᐊᓪᓚᑎᑦᓯᑌᓕᓂᕐᓄᑦ ᐱᓪᓗᑯᒋᐊᓕᑦᑎ, 
ᑰᑦᔪᐊᖅ 
ᐅᖄᒍᑎᖓ 819-964-2961, ext. 2272, ᖃᕆᑕᐅᔭᖓ: dlambert@krg.ca 

ᑯᕆᔅ ᑕᕐᕿᐊᐱᒃ, ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓄᑦ ᐱᓪᓗᑯᒋᐊᓕᑦᑎ, ᑰᑦᔪᐊᖅ 
ᐅᖄᒍᑎᖓ 819-964-2961, ext. 2314, ᖃᕆᑕᐅᔭᖓ: KTukkiapik@krg.ca 
 
ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓂᒃ ᑲᔪᓯᑎᑦᓯᔨ, ᐃᓄᑦᑕᖃᖕᖏᑐᖅ 

ᖃᒥᑎᕆᔩᑦ ᐃᓕᓐᓂᐊᑎᑕᐅᓂᖏᓐᓂᒃ ᑲᒪᔨ, ᐃᓄᑦᑕᖃᖕᖏᑐᖅ 

ᐃᓄᓐᓂᒃ ᐊᑦᑕᓀᑦᑐᒦᑦᑎᓯᓂᕐᓄᑦ ᐊᒻᒪᓗ ᐃᑯᐊᓪᓚᑎᑦᓯᑌᓕᓂᕐᓂ ᐱᓪᓗᑯᒋᐊᓕᑦᑎ, ᐃᓄᑦᑕᖃᖕᖏᑐᖅ 

ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓂ ᐱᓪᓗᑯᒋᐊᓕᑦᑎ, ᐃᓄᑦᑕᖃᖕᖏᑐᖅ 

ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓂ ᐱᓪᓗᑯᒋᐊᓕᑦᑎ, ᐃᓄᑦᑕᖃᖕᖏᑐᖅ 

